Nafarroako Parlamentuko Mahaiak, 2009ko martxoaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, “Tafallako Recoletas eraikinaren Plan Zuzendaria” izeneko kontusailaren zuzkidurari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Vianako Printzea Erakundea-Kultura eta Turismo Batzordean izapidetzea.

GALDERAREN TESTUA

Socialistas del Parlamento de Navarra parlamentu-taldeari atxikitako foru parlamentari Román Felones Morrás jaunak, Legebiltzarreko Erregelamenduko 186. artikuluan eta hurrengoetan xedatuaren babesean, ondoko galdera aurkeztu du, dagokion batzordean ahoz erantzuteko.

Zioen azalpena

Nafarroako 2009ko aurrekontuetan bada 100.000 euroko kontusail bat, Socialistas del Parlamento de Navarra parlamentu-taldearen ekimenez onetsi zena eta “Nafarroako Ondare Historikoa Zaintzeko Fundazioak eskatutako plan zuzendariak” izena duena. Beste kontusail bat ere bada, 200.000 eurokoa, “Tafallako Recoletas eraikinaren Plan Zuzendaria” izena duena.

Ez dugu zalantzan jartzen beharrezkoa dela Tafallan egiten diren jardueren multzoa bilduko duen kulturune bat, baina bidezkoa dirudi zenbait datu jakin nahi izateak kontusail horren garapenari buruz, bikoiztu egiten baitu beste zenbait plan zuzendarietarako aurreikusitako zenbatekoa.

Aurrekoa ikusirik, hauxe jakin nahi dut:

1.- Zertarako erabiliko da kontusail horretako dirua?

2.- Esleitu al da Tafallako Recoletas eraikinaren Plan Zuzendaria? Hala bada, jakin nahi dut nor den pertsona edo entitate arduraduna, zein izan den esleipenaren kostua, erabilitako prozedura eta hautapenerako erabili diren irizpideak.

3.- Hartu al da erabakirik eraikinaren erabileren inguruan? Hala bada, aipa itzazu garrantzitsuenak.

4.- Egin al da kostu osoaren gutxi gorabeherako zenbatespena eta jardueraren kronograma? Hala bada, adieraz itzazu zenbateko eta data aipagarrienak.

